TEKS UCAPAN
YBRS. PROFESOR DR. AHMAD TAUFEK ABDUL
RAHMAN
REKTOR UiTM CAWANGAN SELANGOR

SEMPENA
MAJLIS MENANDATANGANI
PERJANJIAN PENYELIDIKAN ANTARA
UiTM CAWANGAN SELANGOR DAN
UNIVERSITAS NEGERI MALANG INDONESIA

25 SEPTEMBER 2025 | KHAMIS
GRAHA REKTORAT
UNIVERSITAS NEGERI MALANG



ALHAMDULILLAHI RABBI ALAMIN
WASOLATU WASALAMU ALA
ASYRAFIL ANBIYAI WAL MURSALIN
WA ALA ALIHI WASOHBIHI AJMAIN

YBrs. Profesor Prof. Dr. Hariyono
Rektor
Universitas Negeri Malang

Indonesia

Profesor, para pegawai kanan universiti, rakan-
rakan akademik, para penyelidik, serta hadirin yang

saya hormati sekalian.

Assalamualaikum Warahmatullahi Wabarakatuh,

dan Salam Sejahtera.



Mentari pagi indah berseri,
Menyinari alam dengan cahaya;
Pertemuan hari ini penuh erti,

Memperkukuh jaringan dua negara.

1. Terlebinh dahulu, izinkan saya merakamkan

penghargaan dan ucapan terima kasih atas
sambutan mesra yang diberikan kepada delegasi
kami dari Universiti Teknologi MARA (UiTM)

Cawangan Selangor.

. Kehadiran kami di Universitas Negeri Malang pada
pagi ini amat bermakna dalam mengukuhkan
hubungan akademik dan penyelidikan antara

kedua-dua institusi.

.UITM komited untuk memperkukuhkan jaringan
kerjasama antarabangsa, khususnya dalam

bidang penyelidikan, inovasi, dan akademik, selari



dengan aspirasi universiti untuk muncul sebagai
Globally Renowned University (GRU20295).

.Justeru, kerjasama dengan Universitas Negeri
Malang ini merupakan satu langkah penting ke

arah pencapaian visi tersebut.

. Seperti yang telah dipersetujui, sebanyak sebelas
(11) projek penyelidikan telah dikenal pasti untuk
dilaksanakan melalui skim Geran Sepadan
(Matching Grant) UiTM-UM.

. Usaha ini bukan sahaja memperkukuhkan potensi
penyelidikan bersama, malah membuka peluang
penerbitan  berkualiti  tinggi di  peringkat
antarabangsa serta meningkatkan pengiktirafan

kedua-dua universiti di arena global.

.Saya yakin kerjasama ini bukan sahaja

mengukuhkan hubungan strategik antara Malaysia



dan Indonesia, malah menjadi pemangkin kepada
penyelidikan inovatif yang memberi manfaat
sejagat, sambil membuka ruang kepada penyelidik
muda dan senior berkongsi kepakaran serta

membina reputasi antarabangsa.

8. Dengan termeterainya perjanjian ini, saya
berharap hubungan UiTM-UM terus berkembang
melalui pelbagai bentuk kolaborasi, termasuk
seminar, persidangan, pertukaran staf akademik,
serta projek penyelidikan berimpak tinggi di rantau
ASEAN.

9. Akhir kata, saya sekali lagi merakamkan setinggi-
tinggi penghargaan kepada Universitas Negeri

Malang atas kerjasama erat yang terjalin.

10. Semoga hubungan strategik ini terus kukuh dan
memberi manfaat besar kepada kedua-dua

institusi, negara, serta masyarakat antarabangsa.



Bunga melati harum mewangi,
Disiram embun di waktu pagi;
Semoga jalinan kekal abadi,

Memberi manfaat kedua institusi.
Sekian,
Wabillahi taufig wal hidayah, wassalamualaikum

warahmatullahi wabarakatuh.

Terima kasih.



